
Útboð á afþreyingu í Hlíðarfjalli 
Umsögn og niðurstaða dómnefndar 

15.05.2023 
 
 
 
Umhverfis- og mannvirkjasvið Akureyrarbæjar auglýsti eftir aðila til að koma með nýja afþreyingu 
á eða í kringum svæði Hlíðarfjalls. Óskað var eftir umsóknum í opnu útboði í gegnum útboðsvef 
Akureyrarbæjar, sem var auglýstur á heimasíðu Akureyrarbæjar ásamt staðarfjölmiðlum. Umsóknir 
bárust frá 2 aðilum og tók dómnefnd aðstöðu til þeirra.      
 
Umsóknum var skilað í tveimur hlutum og voru metin á grundvelli eftirfarandi þátta, sem tilgreindir 
voru í útboðslýsingu:  
 

Skilagögn 1 – (75 stig): 

1. Greinargerð um starfsemi sem bjóðandi hyggst reka í Hlíðarfjalli ásamt áherslum í rekstri. 

a) Hvaða afþreyingu um ræðir, áherslur í rekstri og hugmyndafræðina á bakvið afþreyinguna. – 40 
stig 
• Við mat er horft meðal annars til hugmyndarinnar sjálfrar, afþreyingargildis, aðdráttarafls og 

upplifunar, hvort afþreyingin starfi sjálfstætt, hvort þetta sé viðbót/nýjung við það sem nú 
þegar er á svæðinu, hvort hugmyndin sé talin framkvæmanleg og í takt við starfsemi 
Hlíðarfjalls. 
Skali einkunnar er eftirfarandi miðað við greinargerð á ofangreindum þáttum: Lélegt gefur 5 
stig, sæmilegt gefur 11 stig, viðundandi gefur 22 stig, gott gefur 32 stig og framúrskarandi 
gefur 40 stig. 

 
b) Hvar á svæðinu afþreyingin myndi koma og hvernig hún fellur að starfsemi Hlíðarfjalls. – 20 stig 

• Við mat er horft meðal annars til þess hvort staðsetning afþreyingar sé framkvæmanleg á því 
svæði sem lagt er upp með og hvort hún falli vel að starfsemi Hlíðarfjalls. Einnig er horft til 
hvort afþreying komi á svæði sem hefur jákvæð áhrif á núverandi starfsemi Hlíðarfjalls. Sýna 
þarf áætlaða staðsetningu myndrænt svo hægt sé að leggja mat á ofangreinda þætti. 
Skali einkunnar er eftirfarandi: Lélegt gefur 2 stig, sæmilegt gefur 5 stig, viðundandi gefur 10 
stig, gott gefur 15 stig og framúrskarandi gefur 20 stig.   

 
c) Hvort afþreyingin leiði til fjölgunar á gestum á svæðinu. – 5 stig  

• Við mat er horft meðal annars til þess hvort hugmynd og nýjung er viðbót við núverandi 
starfsemi sem stuðlar að því að fjölga fólki á svæðinu allt árið um kring, hvort hugmynd að 
fjölgun sé sett upp með sannfærandi hætti og raunhæf.   
Skali einkunnar er eftirfarandi: Lélegt gefur 1 stig, sæmilegt gefur 2 stig, viðundandi gefur 3 
stig, gott gefur 4 stig og framúrskarandi gefur 5 stig.   

d) Hvaða tímabil afþreyingin yrði opin, allt árið eða hluta úr ári. – 10 stig 
• Við mat er horft til fjölda mánaða sem starfsemin er opin, ef starfsemin er opin 10-12 mánuði 

á ári gefur það 10 stig, ef starfsemi er opin 6-9 mánuði gefur það 6 stig, ef starfsemi er opin 
3-5 mánuðir gefur það 3 stig. 
 

Skilagögn 2 – (25 stig):  
2. Framkvæmdar- og rekstraráætlun og upplýsingar um reynslu og fagþekkingu bjóðanda 
a) Framkvæmdar- og rekstraráætlun fyrir starfsemina. – 15 stig 

• Metið verður meðal annars út frá heildarásýnd framkvæmdaráætlunar, þar sem tilgreina 
þarf með sannfærandi hætti hvenær framkvæmd getur hafist, áætluð verklok og þá hvenær 
starfsemi getur hafið rekstur.   

• Metið verður meðal annars út frá heildarásýnd rekstraráætlunar ásamt útskýringum á þeirri 
áætlun sem lögð er til. Litið er til trúverðugleika og að sýnt sé fram á að áætlun sýni jákvæða 
fjárhagslega afkomu. Mat á tillögu að gjaldskrá þar sem horft er til hversu raunhæf 
gjaldskráin er og hversu vel rökstudd gjaldskráin er. 
Skali einkunnar fyrir framkvæmdar- og rekstraráætlun: Lélegt gefur 2 stig, sæmilegt gefur 6 
stig, viðundandi gefur 8 stig, gott gefur 11 stig og framúrskarandi gefur 15 stig.   

 
b) Upplýsingar um reynslu og fagþekkingu   bjóðanda. – 10 stig     

• Metið verður meðal annars út frá reynslu og fagþekkingu bjóðanda á þessu sviði, hvort sem 
um ræðir reynslu af samskonar rekstri, menntun, starfsreynslu eða annarri starfsreynslu eða 
fagþekkingu sem myndi nýtast við rekstur afþreyingarinnar. Reynsla af rekstri í 5 ár eða 
lengur gefur 10 stig, reynsla af rekstri í 3-4 ár gefur 6 stig og reynsla af rekstri í 1-2 ár gefur 3 
stig.  

 
 
Fimm manna dómnefnd var skipuð til að fara yfir umsóknir sem bárust. Hana skipuðu: Guðríður 
Friðriksdóttir sviðsstjóri umhverfis- og mannvirkjasviðs, Brynjar Helgi Ásgeirsson forstöðumaður 
Hlíðarfjalls, Pétur Ingi Haraldsson skipulagsfulltrúi þjónustu- og skipulagssviðs, María Helena 
Tryggvadóttir verkefnastjóri ferðamála atvinnu- og menningarmála og Heimir Örn Árnason 
bæjarfulltrúi bæjarstjórnar. Dómnefndin skilar áliti sínu til Umhverfis- og mannvirkjaráðs. 
 
Hver aðili í dómnefnd gaf stig eftir þeim skala sem gefinn var upp í hverjum lið (a,b,c,d) sem talinn 
var upp úr skilagögnum 1. Út frá því var fundið meðaltalsstigafjöldi úr skilagögnum 1. 
Skilagögn 2 voru ekki opnuð nema bjóðendur náðu að lágmarki 45 stigum úr skilagögnum 1 (allt að 
75 stig möguleg).  
 
Ef skilagögn 1 stóðust lágmarkskröfur gaf dómnefnd stig eftir þeim skala sem gefinn var upp í 
hverjum lið (a,b) sem talinn var upp úr skilagögnum 2 (allt að 25 stig). Út frá því var fundinn 
meðaltalsstigafjöldi úr skilagögnum 2 sem reiknast hlutfallslega inn í heildar stigafjölda. 

Hæsti samanlagði stigafjöldi er líklegastur til að leiða til samningsviðræðna við Akureyrarbæ um 
afþreyinguna, Akureyrarbær áskilur sér rétt að hefja samningsviðræður við fleiri en einn aðila um 
afþreyingu ef fleiri en ein afþreying rúmast í Hlíðarfjalli og að afþreyingarnar skarist ekki á við hvora 
aðra eða starfsemi Hlíðarfjalls 
 
Umsögn dómnefndar 
  
Umsókn 11551 
Tillagan fellur vel að heildarmynd Hlíðarfjalls en er þó lítið háð innviðum skíðasvæðisins og getur 
staðið sjálfstætt. Vannýtt svæði á milli bílastæðis Hlíðarfjalls og Hálanda yrði með þessu móti nýtt 
betur. Tillagan hefur mikið afþreyingargildi, hefur jákvæð áhrif á svæðið í heild og samræmist vel 
núverandi starfsemi. Hugmyndin yrði viðbót og nýjung á svæðinu og ætti að auka aðdráttarafl þess 
og upplifun fólks á svæðinu. Gestum myndi þar með fjölga á svæðinu allt árið um kring. 
Heilsársopnun samræmist vel þeirri þróun sem átt hefur sér stað undanfarin  ár með hjólagarði og 
sumaropnun í skíðalyftum. Með þessu móti yrði rennt enn frekari stoðum undir þá viðleitni að gera 
Hlíðarfjall að heilsársáfangastað til afþreyingar og útivistar. 

Tillagan fékk 68,4 stig af 75 í skilagögnum 1 (91,2% af stigunum) og voru því skilagögn 2 opnuð. 
Framkvæmdar- og rekstraráætlun er sett upp með sannfærandi og trúverðugum hætti. 
Framkvæmdaáætlun verkefnisins virðist raunhæf og rekstraráætlun er talin trúverðug, raunhæf og 
vel uppsett. Bjóðandinn hefur mikla reynslu og fagþekkingu á sviði ferðaþjónustu, bæði sem 
rekstraraðili afþreyingar og með aðkomu að ýmis konar ferðaþjónustuverkefnum. Tillagan fékk 24,2 
af 25 mögulegum stigum í skilagögnum 2 (96,8% af stigum). Heildareinkunn tillögu er því 92,6 stig 
af 100 mögulegum (92,6% af stigunum). 

Umsókn 45564 
Tillagan hefur mikið afþreyingargildi og er til þess fallin að fjölga gestum á svæðinu yfir 
sumartímann sem er jákvætt. Hins vegar telur dómnefndin ókost að starfsemin sé alfarið bundin 
við opnun á skíðalyftunni, þar sem oft þarf að sinna viðhaldi á henni yfir sumartímann sem myndi 
þrengja opnunartíma fyrir afþreyinguna auk þess sem það yrði ákveðið rask á núverandi skíðasvæði 
að hafa brautina meðfram Fjarkanum. Tillagan yrði viðbót og nýjung við svæðið og ætti að auka 
aðdráttarafl þess og bæta upplifun fólks. Hins vegar yrði afþreyingin eingöngu opin/aðgengileg 
takmarkaðan tíma utan skíðatímabilsins og því yrði fjöldi gesta einnig takmarkaður.  

Tillagan fékk 40,4 stig frá dómnefnd úr skilagögnum 1 (53,9% af stigum) og því voru skilagögn 2 ekki 
opnuð þar sem þurfti að lágmarki 45 stig til að það yrði gert. Því kom tillagan ekki til frekari álita.     

Stigagjöf dómnefndar 
 
Opnun skilagagna 
Niðurstaða dómefnefndar úr skilagögnum 1 voru (allt að 75 stig): 
 

Bjóðandi Stigafjöldi Upplýsingar 

11551  68,4 Útboð á afþreyingu í Hlíðarfjalli 
45564 40,4 Útboð á afþreyingu í Hlíðarfjalli 

 
Tillaga 45564 stóðst ekki lágmarkskröfur úr skilagögnum 1 og voru því skilagögn 2 ekki opnuð fyrir 
þá tillögu. Niðurstaða dómefnefndar úr skilagögnum 2 voru (allt að 25 stig): 
 

Bjóðandi Stigafjöldi Upplýsingar 

11551 (óstofnað félag)  24,2 Útboð á afþreyingu í Hlíðarfjalli 
 
Heildarniðurstaða dómnefndar sem er samanlagður stigafjöldi úr skilagögnum 1 og skilagögnum 2: 
 

Bjóðandi Stigafjöldi Upplýsingar 

11551 (óstofnað félag) 92,6 Útboð á afþreyingu í Hlíðarfjalli 
 
 
 
Niðurstaða 
Niðurstaða dómnefndar er að leggja til við Umhverfis- og mannvirkjaráð að hefja samningsviðræður 
við aðila að tillögu 11551 (óstofnaðs félags). Nánara fyrirkomulag verði síðan útfært í samstarfi við 
bjóðanda. 
 

 
Akureyri, 15. maí 2023 

F.h. dómnefndar 
 

 

Undirritað með rafrænni undirskrift  Undirritað með rafrænni undirskrift  

  Guðríður Friðriksdóttir               Brynjar Helgi Ásgeirsson 
 
 

Undirritað með rafrænni undirskrift  Undirritað með rafrænni undirskrift  

       Pétur Ingi Haraldsson               María Helena Tryggvadóttir 
 

 
Undirritað með rafrænni undirskrift 

Heimir Örn Árnason 


